Skólanefnd Grunnskólans í Hveragerði

Fundur  skólanefndar Grunnskólans í Hveragerði haldinn í fundarsal bæjarins, Sunnumörk, 22. október 2007 kl. 17:00

Mættir voru undirritaðir: Ragnhildur Hjartardóttir, Helga Sigurðardóttir,Ellen Ýr Aðalsteinsdóttir, Róbert Hlöðversson, Anna Björg Níelsdóttir, Dagbjört Helga Guðmundsdóttir,  Sigurbjörg Sara Sveinsdóttir,Inga Lóa Hannesdóttir, Lilja Guðmundsdóttir, Sigurður Einarsson,Guðjón Sigurðsson og Páll Leó Jónsson sem ritaði fundargerð.
Formaður bauð fólk velkomið. Engar athugasemdir komu fram við fundarboð.
Dagskrá:
Skýrsla skólastjóra 
Erindi til kynningar
Önnur mál 
Skoðunarferð um Hverakaupshúsið
Skýrsla skólastjóra
60 ára afmælishátíð skólans var haldin 8. október síðastliðinn. Hátíðin fór fram í blíðskaparveðri og heppnaðist afar vel. Í upphafi hátíðar söfnuðust nemendur og starfsfólk saman á skólalóðinni og mynduðu töluna 60. Gjörningurinn var svo myndaður í bak og fyrir bæði úr lofti og af jörðu niðri. Því næst hélt hópurinn af stað í heljarmikla skrúðgöngu þar sem í broddi fylkingar gengu trommuleikarar og glaðbeittir nemendur sem skörtuðu fánum og borðum sem búnir höfðu verið til í tilefni dagsins. Ríkti mikil gleði og kátína meðal nemenda og starfsmanna í göngunni.
Að göngu lokinni beið allra afmæliskaka og drykkur en foreldrar höfðu tekið að sér baksturinn.

Lestrarakennsla og lestraraðferðir skólans eru þættir sem kennarar hafa verið að meta sérstaklega með það að markmiði að koma betur til móts við árangur og færni nemenda í lestri.
Á miðstigi erum við að vinna með aðferð sem kallast Gagnvirkur lestur. Þar læra nemendur að nálgast lestur á virkan og skipulegan hátt og læra námshegðun sem hjálpar þeim að verða sjálfstæðari í lestri sínum og færari um að fást við stöðugt flóknara lesefni.

Á yngsta stigi er unnið með aðferð sem fengið hefur heitið Byrjendalæsi. Um er að ræða samvirka kennsluaðferð þar sem unnið er jöfnum höndum með merkingu máls og tæknilega þætti lestrarnámsins. Lögð er áhersla á að kennsla í lestri feli í sér samþætta nálgun sem nái til allra þátta móðurmálsins. Meginmarkmið byrjendalæsis er að börn nái góðum árangri í læsi sem fyrst á skólagöngunni.
Aðalfundur foreldrafélagsins var haldinn 11. október og var mæting góð. Á fundinum fór fram kjör í stjórn foreldrafélagsins og foreldraráðs.

Stjórn foreldrafélagsins skipa: Dóra Ásgeirsdóttir, Lilja Rós Sveinsdóttir, Stefán Magnússon og Þorvaldur Snorrason. Varamenn eru þær Jóhanna Sveinsdóttir og Sigurbjörg Sara Sveinsdóttir.

Foreldraráð skipa: Albert Sveinsson, Margrét Gyða Jóhannsdóttir og Ronald Guðnason.

Foreldrafélagið stóð fyrir skólafærninámskeiði fyrir forráðamenn fyrstu bekkinga þann 1. október síðastliðinn. Þar voru flutt fróðleg erindi og farið yfir ýmsa mikilvæga þætti hins daglega skólastarfs.
Þann 9. október var flutt dagskrá í skólanum á vegum verkefnisins Tónlist fyrir alla. 
Yfirskrift dagskrárinnar var “ Söngvar afa og ömmu “ og voru flytjendur Tríó Björns Thoroddsen og Andrea Gylfadóttir.
Nemendur í 1. – 4. bekk fóru sína árlegu Þrastarskógarferð í september. Þar var skógurinn skoðaður og farið í leiki og fræðst um náttúru og umhverfi skógarins.
Þótti þetta góður, skemmtilegur og fræðandi dagur.

Samræmdu prófin í 4. og 7. bekk voru haldin fimmtudaginn 18. október og föstudaginn 19. október. Tókst framkvæmd þeirra prýðilega.

Fram undan er svo árlegt vetrarfrí. Það hefst föstudaginn 26. október og lýkur 29. október en þann 30. október verður starfsdagur í skólanum þannig að vetrarleyfi nemenda er óvenjulangt að þessu sinni.

Í tilefni af 60 ára afmæli skólans hafa Bæjaryfirvöld og Tónlistarskóli Árnesinga fært skólanum höfðinglega gjöf. Um er að ræða píanó sem á örugglega eftir að koma að góðum notum í skólastarfinu. Foreldrafélag skólans sýndi af sér ekki minni rausnarskap þegar það færði skólanum að gjöf  hljómflutningstæki.
Erindi til kynningar
Formaður lagði fam bréf Gunnvarar Kolbeinsdóttur þar sem hún óskar eftir heimild til þess að nýta báða starfsdaga ársins 2008 vegna fyrihugaðrar náms- og kynnisferðar starfsfólks Óskalands til Stokkhólms næsta vor.

Skólanefnd samþykkir beiðnina fyrir sitt leyti.
Önnur mál
Skólanefnd leggur til við bæjarstjórn að stýrihópurinn um framtíðarskipan húsnæðismála Grunnskólans verði kallaður saman sem fyrst.
Fleira ekki gert og fundi slitið kl. 17:35
